
«ՌԱԶՄԱՐԴՅՈՒՆԱԲԵՐԱԿԱՆ ՀԱՄԱԼԻՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ՀՀ ներքին գործերի նախարարություն
	04.10.2023թ.

	
	N 43/21/119425-23

	1. Դիտողություններ և առաջարկություններ առկա չեն:
	Ընդունվել է:


	2. ՀՀ կրթության, գիտության, մշակույթի և սպորտի նախարարություն
	05.10.2023թ.

	
	 N 01/9.1.3/27083-2023

	0. Նախագծի՝
1. 2-րդ հոդվածով առաջարկվում է Օրենքի 6-րդ հոդվածի 1-ին մասի 2-րդ կետի «ժ» ենթակետն ուժը կորցրած ճանաչել, ինչպես նաև լրացնել նոր՝ «ժե» և «ժզ» ենթակետերով: Սակայն, հարկ է նկատի ունենալ, որ Օրենք 6-րդ հոդվածի 1-ին մասի  2-րդ կետը չունի ենթակետեր, ուստի անհրաժեշտ է հոդվածը խմբագրել և «2-րդ» կետի փոխարեն նշել «3-րդ» կետը.
1. 3-րդ հոդվածը ևս խմբագրման կարիք ունի, քանի որ վերջինով առաջարկվում է Օրենքի 7-րդ հոդվածի 1-ին մասի 4-րդ կետը լրացնել նոր «ժէ» և «ժը» ենթակետերով, մինչդեռ համապատասխան կետը չունի ենթակետեր և անհրաժեշտ է «ժէ» և «ժը» ենթակետերի համարակալումը փոխել.
2. Հիմնավորման բովանդակությունը բավարար չէ հասկանալու Օրենքի 9-րդ հոդվածի 3-րդ մասը լրացնող նոր «3.1-ին» և «3.2-րդ» մասերով նախատեսվող ՀՀ ռազմարդյունաբերական հանձնաժողովին կից ստանդարտացման տեխնիկական հանձնաժողովի ստեղծման անհրաժեշտությունը և վերջինիս գործունեության շրջանակը: 


3. Միաժամանակ առաջարկում եմ նախագծում լրացնել նոր հոդված, որի համաձայն՝ Օրենքի 6-րդ հոդվածի 9-րդ կետում, ինչպես նաև 7-րդ հոդվածի վերնագրում և 1-ին և 2-րդ մասերում «Ռազմարդյունաբերության» բառից հետո կհանվի  «պետական» բառը:
	
Չի ընդունվել:
Օրենքի 6-րդ հոդվածի 1-ին մասի  2-րդ կետն ունի 
համապատասխան համարակալմամբ ենթակետ:


Չի ընդունվել:

Օրենքի 7-րդ հոդվածի 1-ին մասի  4-րդ կետն ունի 
համապատասխան համարակալմամբ ենթակետեր:

Ընդունվել է:






Չի ընդունվել:
Օրենքի 6-րդ և 7-րդ հոդվածների գործող տարբերակներում «պետական» բառը չի կիրառվում:


	3. ՀՀ ազգային անվտանգության ծառայություն
	05.10.2023թ.

	
	N 11/1489

	1. Դիտողություններ և առաջարկություններ առկա չեն:
	
Ընդունվել է:

	4. ՀՀ արտաքին գործերի նախարարություն
	06.10.2023թ.

	
	N 1111/51538-23

	1. Նախագծի վերաբերյալ առաջարկում ենք «և/կամ շաղկապների կիրառումը համապատասխանեցնել  «Նորմատիվ իրավական ակտերի մասին ՀՀ օրենքի 16-րդ հոդվածի  պահանջներին:
	
Ընդունվել է:

	5. ՀՀ տարածքային կառավարման և ենթակառուցվածքների նախարարություն
	06.10.2023թ.

	
	N ԳՍ/19/30497-2023

	1. Դիտողություններ և առաջարկություններ առկա չեն:
	Ընդունվել է:

	6. ՀՀ անվտանգության խորհուրդ
	10.10.2023թ.

	
	N //34908

	1. Դիտողություններ և առաջարկություններ առկա չեն:
	Ընդունվել է:

	7. ՀՀ պաշտպանության նախարարություն
	10.10.2023թ.

	
	N ՊՆ/510/6196-2023

	Նախագծի վերաբերյալ ունենք հետևյալ նկատառումները.	
	1. 2-րդ հոդվածով օրենքի 6-րդ հոդվածում լրացվող նոր «ժե» և 3-րդ հոդվածով օրենքի 7-րդ հոդվածում լրացվող նոր «ժէ» ենթակետերում «ապրանքի» բառը փոխարինել «ապրանքների» բառով,
2. 4-րդ հոդվածով օրենքի 9-րդ հոդվածում լրացվող նոր 3.1-ին մասում առաջին «նախարարության» բառը հանել, իսկ երկրորդ «նախարարության» բառը փոխարինել «նախարարությունների» բառով:
3.Նույն հոդվածի 3.1-ին մասի երկրորդ պարբերությունում առաջարկում ենք «Հայաստանի Հանրապետության բարձր տեխնոլոգիական արդյունաբերության նախարարության և ստանդարտացման բնագավառում լիազորված պետական կառավարման մարմնի ղեկավարի» բառերը փոխարինել «բարձր տեխնոլոգիական արդյունաբերության և ստանդարտացման բնագավառում լիազորված պետական կառավարման մարմինների ղեկավարների» բառերով,  
4. 6-րդ հոդվածով լրացվող օրենքի նոր 5.1-րդ գլխի՝
1) 14.1-ին հոդվածի 4-րդ մասում «հանձնաժողովի կազմում ընդգրկված պետական» բառերը փոխարինել «պաշտպանության, էկոնոմիկայի և բարձր տեխնոլոգիական արդյունաբերության բնագավառներում լիազորված պետական կառավարման» բառերով,
2) 14.2-րդ հոդվածի 2-րդ մասում «կողմից» բառը փոխարինել «համապատասխան ակտով» բառերով:
	

Ընդունվել է:


Ընդունվել է:


Ընդունվել է:





Ընդունվել է:





Ընդունվել է:

	8. ՀՀ ֆինանսների նախարարություն
	02.11.2023թ.

	
	N 01/11-1/19645-2023 

	1. Դիտողություններ և առաջարկություններ առկա չեն:
	Ընդունվել է:

	9. ՀՀ էկոնոմիկայի նախարարություն
	13.11.2023թ.

	
	N 01/20118-2023

	1. Ի պատասխան Ձեր 29.09.2023թ. N 01/17․2/8683-2023 գրության՝ հայտնում ենք, որ «Ռազմարդյունաբերական համալիրի մասին» օրենքում փոփոխություն և լրացում կատարելու մասին» օրենքի նախագծի վերաբերյալ հայտնում ենք հետևյալը.
Նախագծով լրաշակվում են գործող օրենքում սահմանված ռազմական նշանակության ապրանքների և/կամ դրանց լրամասերի պետական փորձարկումներին վերաբերող դրույթներ, սակայն և գործող օրենքում, և նախագծում այդ ապրանքների համապատասխանության գնահատմանը կամ այդ փորձարկումների իրականացումն ապահովող մարմնի հավատարմագրմանը ներկայացվող պահանջներ չեն սահմանվում:
Ելնելով վերոգրյալից՝ հայտնում ենք, որ նախագծով կանոնակարգվող դրույթները հավատարմագրման ազգային մարմնի գործառույթների շրջանակից դուրս են:
	Ընդունվել է ի գիտություն:

	10. ՀՀ արդարադատության նախարարություն
	04.01.2024թ.

	
	N //140-2024

	 ««Ռազմարդյունաբերական համալիրի մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
	Նախագծի 4-րդ հոդվածով նախատեսվում է «Ռազմարդյունաբերական համալիրի մասին» օրենքի 9-րդ հոդվածի 3-րդ մասից հետո լրացնել նոր մասեր, որոնցից 3.1 մասը շարադրված է հետևյալ բովանդակությամբ՝ «Հայաստանի Հանրապետության ռազմարդյունաբերական հանձնաժողովն իրեն կից ունի ստանդարտացման տեխնիկական հանձնաժողով, որը հաստատում է ստանդարտացման ազգային մարմնի կողմից մշակված ռազմական արդյունաբերության արտադրանքի (աշխատանքի, ծառայության) ստանդարտները: Ստանդարտացման տեխնիկական հանձնաժողովի կազմում ընդգրկվում են Հայաստանի Հանրապետության պաշտպանության, էկոնոմիկայի և բարձր տեխնոլոգիական արդյունաբերության նախարարությունների, ինչպես նաև ռազմական արդյունաբերության և պաշտպանության ոլորտի շահագրգիռ կողմերի ներկայացուցիչներ:
 Ստանդարտացման տեխնիկական հանձնաժողովի կազմը և կանոնադրությունը հաստատվում են բարձր տեխնոլոգիական արդյունաբերության և ստանդարտացման բնագավառում լիազորված պետական կառավարման մարմինների ղեկավարների համատեղ հրամանով:»:
	Իսկ «Ստանդարտացման մասին» օրենքի 12-րդ հոդվածի 1-ին մասի համաձայն՝ «Ստանդարտացման տեխնիկական հանձնաժողովներն ապահովում են ամրագրված գործունեության բնագավառում ազգային, միջազգային, տարածաշրջանային, միջպետական ստանդարտացման աշխատանքների կատարումը: Ստանդարտացման տեխնիկական հանձնաժողովների կազմում ստանդարտացման ոլորտում իրենց շահերի նյութականացման նպատակով հավասարության և կամավորության հիմունքներով ընդգրկվում են Ստանդարտացման ազգային մարմնի, պետական կառավարման մարմինների, տեղական ինքնակառավարման մարմինների, գիտահետազոտական ինստիտուտների, արհեստակցական միությունների, հասարակական կազմակերպությունների (միությունների), ձեռնարկատերերի ու սպառողների միավորումների, առևտրային ու ոչ առևտրային կազմակերպությունների ներկայացուցիչներ, ինչպես նաև ֆիզիկական անձինք:»:
	Նկատի ունենալով «Ստանդարտացման մասին» օրենքում և Նախագծում Ստանդարտացման տեխնիկական հանձնաժողովների կազմին առնչվող կարգավորման անհամապատասխանությունը՝ Նախագծում առկա կարգավորումն առաջարկում ենք վերանայել:

	
Ընդունվել է

	11. ՀՀ Վարչապետի աշխատակազմ
     Պետաիրավական վարչություն	
	14 հունիս 2024թ.

	
	02/10.9/20311-2024

	1․ Նախագծով լրացվող 14․1-ին հոդվածի 2-րդ մասի համաձայն՝ պետական (միջգերատեսչական) փորձարկումներ անցկացնող միջգերատեսչական փորձարկումների հանձնաժողովը ձևավորվում է հանձնաժողովի կազմում ընդգրկված պաշտպանության և բարձր տեխնոլոգիական արդյունաբերության բնագավառներում լիազորված պետական կառավարման մարմինների ղեկավարների կողմից ընդունված համատեղ հրամանով, սակայն նախագծում առկա չեն նշված հանձնաժողովի իրավասությունների վերաբերյալ կարգավորումները, ինչը հնարավորություն չի տալիս գնահատելու, թե որքանով է իրավաչափ վերջինիս ձևավորումը։
Բացի այդ, հարկ է նշել, որ «Ռազմարդյունաբերական համալիրի մասին» օրենքի 15-րդ հոդվածի 1-ին մասի 8-րդ կետի համաձայն՝ պետական պատվիրատուն գլխավոր կատարողի հետ է կազմակերպում և անցկացնում սպառազինության, ռազմական տեխնիկայի, ռազմատեխնիկական միջոցների, ունեցվածքի և թիկունքային գույքի փորձնական նմուշների պետական փորձարկումներ, իսկ նախագծի վերոնշյալ կարգավորմամբ չի հստակեցվում, թե ինչ պետական փորձարկում է իրականցնելու տվյալ հանձնաժողովը, որպիսի կարգավորման պարագայում կարող է տարընկալում առաջանալ նախագծով առաջարկվող և օրենքով սահմանված դրույթների միջև։ 
2․ Նախագծի 2-րդ և 4-րդ հոդվածներով Կառավարության համար սահմանվող որոշ լիազորություններ խնդրահարույց են որոշակիության տեսանկյունից: Մասնավորապես.
1. նախատեսվում է, որ Կառավարությունը հաստատելու է ռազմական կարիքների համար հատուկ գիտահետազոտական և փորձակոնստրուկտորական աշխատանքների համակարգման և ռազմական կարիքների համար փորձանմուշների, լրամասերի և բաղադրիչների արտադրության համակարգման կարգերը, մինչդեռ պարզ չէ, թե «համակարգման» ներքո Կառավարության կողմից ընդունվելիք ակտով ինչ հարաբերություններ են կարգավորվելու, որ հնարավոր լինի գնահատել դրա իրավաչափությունը։
1. Նախագծի 4-րդ հոդվածով խմբագրվող դրույթի համաձայն՝ Կառավարությունը հաստատելու է ՌԱՀ-ի գործունեության սուբյեկտներին պետական աջակցության առանձին ծրագրեր, մինչդեռ պարզ չէ, թե ինչ է իրենից ենթադրելու պետական աջակցության առանձին ծրագիրը։ Գտնում ենք, որ օրենքում առնվազն ուղենիշային մակարդակով պետք է բացահայտվի պետական աջակցության ծրագրի էությունը՝ հաշվի առնելով, որ այն կարող է ներառել ինչպես ֆինանսական արտոնություններ, այնպես էլ գույքային հարաբերությունների վերաբերյալ դրույթներ, որոնք էլ իրենց հերթին կարող են խաչվել այլ օրենքների կարգավորման առարկաների հետ։
	Ընդունվել է:
Պետական փորձարկումները՝ կիրառելի ռազմական ստանդարտներին համապատասխան, կազմակերպում է պետական պատվիրատուն, իսկ հանձնաժողովը իրականացնում է պայմանագրի փուլի աշխատանքների և փորձարկումների արդյունքների ընդունում: Համապատասխան խմբագրումն իրականացվել է նախագծի վկայակոչված հոդվածում:










Ընդունվել է:

















Ընդունվել է

	12․ ՀՀ Վարչապետի աշխատակազմ
Իրավաբանական վարչություն
	14 հունիս 2024թ.

	
	02/10.9/20311-2024

	1. Նախագծի կարգավորումներով ՀՀ կառավարությանը վերապահվող մի շարք լիազորություններ խնդրահարույց են իրավական որոշակիության սկզբունքի տեսանկյունից։ Մասնավորապես՝ 
     1) 2-րդ հոդվածով խմբագրվող՝ օրենքի 6-րդ հոդվածի 1-ին մասի ժ կետի համաձայն՝ ՀՀ կառավարությունը հաստատում է ռազմական կարիքների համար հատուկ գիտահետազոտական և փորձակոնստրուկտորական աշխատանքների ձևավորման, ֆինանսավորման, համակարգման և կատարման կարգը։ Նախագծի նշված կարգավորումից պարզ չէ, թե ինչ է իրենից ենթադրում աշխատանքների ձևավորումը,





     2) 2-րդ հոդվածով լրացվող՝ օրենքի 6-րդ հոդվածի 1-ին մասի ժե կետի համաձայն՝ ՀՀ կառավարությունը հաստատում է ռազմական կարիքների համար փորձանմուշների, լրամասերի և բաղադրիչների արտադրության, ֆինանսավորման և համակարգման կարգը։
     Հստակ չէ, թե ինչ բովանդակության ակտ ընդունելու լիազորություն է ՀՀ կառավարությանը վերապահվում, մասնավորապես՝ ռազմական կարիքների համար փորձանմուշների, լրամասերի և բաղադրիչների արտադրության կարգի մասով,

1. Նախագծի 4-րդ հոդվածով լրացվող՝ օրենքի 11-րդ հոդվածի 2.1-ին մասի համաձայն՝ ՌԱՀ-ի գործունեության սուբյեկտներին պետական աջակցության առանձին ծրագրերը հաստատում է ՀՀ կառավարությունը։ Նշված լիազորող նորմը հստակեցման կարիք ունի, քանի որ պարզ չէ, թե ինչ տեսակի աջակցության ծրագրերի մասին է նախագծի նշված դրույթով խոսք գնում։
     2. Նախագծի 3-րդ հոդվածով Ռազմարդյունաբերության ոլորտում պետական լիազոր մարմնին մի շարք ենթաօրենսդրական իրավական ակտեր մշակելու լիազորություն է վերապահվում։
     Նախագծի նշված կարգավորումները նախատեսելու անհրաժեշտությունը բացակայում է, քանի որ «Կառավարության կառուցվածքի և գործունեության մասին» ՀՀ օրենքով ոլորտի քաղաքականությունը մշակող մարմնին արդեն իսկ վերապահված է համապատասխան նախագծեր ներկայացնելու լիազորություն։
	Ընդունվել է:
Աշխատանքների ձևավորումը իրենից ենթադրում է ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման հիմքերը,  որոնք սահմանվել են «Ռազմական կարիքների համար հատուկ գիտահետազոտական  եվ փորձակոնստրուկտորական աշխատանքների  ձևավորման, ֆինանսավորման  և  կատարման կարգը հաստատելու մասին» որոշման մեջ, որը նախկինում ներկայացվել է ՀՀ Վարչապետի աշխատակազմ և առաջիկայում կշրջանառվի:




Ընդունվել է








Ընդունվել է:





Ընդունվել է:


[bookmark: _GoBack]
4

